Leathanach | 1

[image: SESAR JU_RVB]
[image: ligne]FHÓGRA FAOI PHOST AR IASACHT
  Saineolaí ar Thaighde Bainistíochta Aerthráchta
  Saineolaí Náisiúnta ar Iasacht (tréimhse 2 bhliain a bhféadfar í a athnuachan - tag. SN017)


1. PRÍOMHFHREAGRACHTAÍ

[bookmark: _GoBack]Beidh an Saineolaí Náisiúnta ar Iasacht ar Thaighde Bainistíochta Aerthráchta mar chuid den fhoireann bainistíochta aerthráchta i gComhghnóthas SESAR. Tá an fhoireann sin freagrach as ábhar a athbhreithniú agus as treoir a fhorbairt le haghaidh na ngnéithe taighde thurgnamhaigh den chlár. Tabharfaidh sé/sí tuairisc do Cheann Bainistíochta Aerthráchta Chomhghnóthas SESAR agus comhlíonfaidh sé/sí na cúraimí seo a leanas:

· Gníomhú mar phríomhphointe teagmhála ar shaincheisteanna a bhaineann le Taighde Turgnamhach SESAR, lena n-áirítear bunspriocanna inghnóthaithe a athbhreithniú agus ábhar treorach a fhorbairt de réir mar is gá;
· Rannchuidiú a dhéanamh leis an athbhreithniú ar inneachar chun a chinntiú go gcuirtear i bhfeidhm Straitéisí Chomhghnóthas SESAR agus Beartais chun tacú le Taighde Turgnamhach Bainistíochta Aerthráchta a fhorbairt ar bhealach comhleanúnach comhtháite, de réir fhís agus spriocanna chlár oibre SESAR;
· A chinntiú go bhfuil clár Taighde Thurgnamhaigh SESAR ag teacht leis an gcuid eile de chlár SESAR, agus aistriú torthaí taighde á éascú ar fud na gcéimeanna difriúla taighde agus ar fud leibhéil dhifriúla aibíochta;
· A chinntiú go ndéantar gníomhaíochtaí Taighde Thurgnamhaigh SESAR a chomhordú go dlúth agus go héifeachtach le taighde eile bainistíochta aerthráchta atá á dhéanamh thar ceann an Choimisiúin Eorpaigh agus eagraíochtaí eile ar leibhéal Eorpach nó Náisiúnta;
· Rannchuidiú/idirchaidreamh a dhéanamh leis an gComhairle Chomhairleach um Thaighde Aerloingseoireachta san Eoraip (ACARE) d’fhonn cumarsáid a dhéanamh leis an mórphobal taighde agus tionchar a imirt ar a chuid oibre maidir le Taighde ábhartha a chinneadh agus faireachán a dhéanamh air chun a chinntiú go gcomhordaíonn Comhghnóthas SESAR gníomhaíochtaí taighde sa réimse bainistíochta aerthráchta;
· Gníomhú mar rúnaí do Choiste Eolaíoch Chomhghnóthas SESAR, á chinntiú go ndéantar an Coiste a thionól, a fheidhmiú agus a éascú ar bhealach ina dtacaítear leis an ról atá aige comhairle a chur ar Chomhghnóthas SESAR ar gach ábhar taighde;
· Dul i mbun idirphlé le heagraíochtaí seachtracha de réir mar a iarrann Ceann Bainistíochta Aerthráchta Chomhghnóthas SESAR air/uirthi déanamh amhlaidh.

2. RIACHTANAIS

Déanfar Saineolaithe Náisiúnta ar Iasacht a mheas don chéim roghnúcháin ar bhonn na gcritéar seo a leanas nach mór iad a bheith comhlíonta faoin spriocdháta le hiarratais a chur isteach.

3.1	Na Cáilíochtaí Íosta a Theastaíonn
Leibhéal oideachais a chomhfhreagraíonn do staidéar críochnaithe ollscoile atá fianaithe le dioplóma sa chás go maireann an ghnáth-thréimhse oideachais ollscoile trí bliana ar a laghad.

3.2	An Taithí Ghairmiúil Íosta a Theastaíonn
Taithí ghairmiúil 3 bliana ar a laghad, a gnóthaíodh tar éis na cáilíochtaí íosta a bhaint amach (áireofar leis an taithí sin obair a rinneadh chun cáilíochtaí acadúla ardleibhéil a bhaint amach, m.sh. PhD).

3.3	Na Scileanna Teanga a Theastaíonn
Is é Béarla an phríomhtheanga oibre i réimse na Bainistíochta Aerthráchta. Dá bhrí sin, ní mór d’iarrthóirí eolas maith a bheith acu ar Bhéarla labhartha agus scríofa araon agus ní mór dóibh eolas sásúil a bheith acu ar theanga oifigiúil amháin eile de chuid an Aontais Eorpaigh, a mhéid is gá chun na dualgais thuasluaite a chomhlíonadh.

3.4	Ina theannta sin, le bheith incháilithe, ní mór don iarrthóir:
· A bheith ina náisiúnach de Bhallstát an Aontais Eorpaigh;
· Aon oibleagáid arna forchur leis na dlíthe a bhaineann le seirbhís mhíleata a bheith comhlíonta aige/aici;
· A bheith i dteideal a c(h)eart iomlán mar shaoránach[footnoteRef:2]; [2:  Sula gceapfar é/í, iarrfar ar an iarrthóir rathúil deimhniú ón tseirbhís phoiblí inniúil a chur ar fáil ina léireofar nach bhfuil aon taifead coiriúil aige/aici.] 

· Bheith corpacmhainneach chun na dualgais a bhaineann leis an bpost a chomhlíonadh.

3. FAISNÉIS BHREISE

Ní mór d’iarratasóirí a n-iarratas a chur trí na Buanionadaithe chuig an AE de chuid na tíre ina bhfuil siad ina náisiúnach.

Tá riachtanais eile, lánsonraí faoin ról agus tuilleadh sonraí faoi na próisis roghnúcháin, agallaimh agus tástála le fáil san fhógra fada faoi phost ar iasacht, rud is féidir a íoslódáil ón leathanach gréasáin deiseanna gairme de chuid Chomhghnóthas SESAR: http://www.sesarju.eu/sesar-vacancies. Ní mór iarratais a chur isteach de réir an nós imeachta a ndéantar cur síos air san fhógra faoi phost ar iasacht.

Táthar ag súil go bhfostófar an saineolaí náisiúnta rathúil ar iasacht go ceann tréimhse 2 bhliain (a bhféadfar í a athnuachan).
Chun faisnéis a fháil faoi choinníollacha oibre saineolaithe náisiúnta ar iasacht (lena n-áirítear na liúntais dá bhforáiltear i gCaibidil III: liúntais chothaithe, speansais taistil, etc.), féach:
http://ec.europa.eu/civil_service/job/sne/index_en.htm.


An spriocdháta le haghaidh iarratas: 15 Eanáir 2017 ag 23.00, am na Bruiséile.

